Nafarroako Parlamentuko Mahaiak, 2017ko maiatzaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Nafarroako Gobernuak “Corellako arteak” natur monumentuan egindako jarduketari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko maiatzaren 15ean

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion:

Nafarroako Gobernuari orain dela hilabete batzuk galdetu genion “Corellako arteak” natur monumentuaren egoeraz; bereziki, arte horietako baten egoeraz.

Biodibertsitate Zerbitzuaren aginduz Gabriel Iguiñizek, zuhaitz zaharretan aditua denak, egindako txostenaren arabera arteak zer egoeratan zeuden azaltzeaz gain –horietako bat, hilik–, jarduketa-proposamen batzuk egin ziren.

Gobernuko ingurumen arloko arduradunek aurreikusitako neurriak eta erabakiak ezagutzeko denbora bat igarota, honako galdera hau egiten dut:

– Gobernuak zer neurri hartu du edo hartuko du natur monumentu horri dagokionez?

– Neurriak zer datatan egin diren edo zer datatan egin nahi diren, eta horiek betetzeko ardura duen erakundea.

Corellan, 2017ko maiatzaren 5ean

Foru parlamentaria: Alberto Catalán Higueras

